[bookmark: OLE_LINK1][bookmark: OLE_LINK2]                                   
	[image: C:\Users\admin\Desktop\MSSRF Logo 2. 2024.png]
	வானிலை சார்ந்த வேளாண் ஆலோசனை அறிக்கை 
	[image: IMD_LOGO]

	
	இணைந்து வழங்குபவர்கள்

சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 38°-40° செல்சியஸ் ஆகவும், குறைந்தபட்ச வெப்பநிலை 26°-28° செல்சியஸ் ஆகவும் பதிவானது.

	கடந்தவார வானிலை
(26.06.2025 முதல் 30.06.2025)
	அடுத்த ஐந்து நாட்களுக்கான வானிலை முன்னறிவிப்பு –06-07-2025- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஜூலை 2, 3, 4 மற்றும் 5 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 40°-41° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 8 கி.மீ வேகத்தில், தென்மேற்கு, தெற்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (04 -10 ஜூலை 2025): 
மழைப்பொழிவு :
04-07-2024 – 10-07-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  பொதுவாக இயல்பை விட குறைவாக மழை பெய்ய வாய்ப்பு உள்ளது.

அதிகபட்ச வெப்பநிலை :
04-07-2025 – 10-07-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 28° செல்சியஸ் முதல் 34° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :
04-07-2025 – 10-07-2025: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 18° செல்சியஸ் முதல் 24° செல்சியஸ் வரை இருக்க  வாய்ப்பு.

விவசாயம் :
மாவட்டத்தின் ஒரு சில பகுதிகளில் அடுத்த 2 நாட்களுக்கு (02.07.2025 மற்றும் 03.07.2025) அதிகமான வெப்பம் மற்றும் ஈரப்பத்ததுடன் கூடிய அசவுகரியமான வானிலை நிலவ வாய்ப்புள்ளது. எனவே விவசாயிகள் வயல்வெளி வேலைகளை காலை மற்றும் மாலை நேரங்களில் செய்ய திட்டமிடவும். போதுமான அளவு தண்ணீர் குடிக்கும் படியும் மதிய (12 மணி முதல் 4 மணி வரை) நேரத்தில் வயலில் வேலை செய்வதைத் தவிர்த்து பாதுகாப்பாக இருக்கும்படியும் அறிவுறுத்தப்படுகிறார்கள்.

வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 

விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 

தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.


எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வெண்டை, தக்காளி, வாழை, கால்நடை.

வெண்டை: 
வெண்டை பயிரில் காவடிப் புழுக்களின் தாக்குதல் பரவலாக தென்படுகின்றது. இவ்வகைப் புழுக்கள் இலைகளை கண்டபடி கடித்துச் சேதப்படுத்தும். இலைகள் முழுவதையும் சாப்பிட்டு விடும். 

இதனைக் கட்டுப்படுத்த 2 மில்லி பாசோலான் 35 EC என்ற பூச்சிக்கொல்லி மருந்தினை 1லிட்டர் தண்ணீரில் கலந்து தெளிக்கவும்.

தக்காளி: 
ஆடிப்பட்டத்ததில் தக்காளி பயிர் சாகுபடி செய்ய திட்டமிடும்  விவசாயிகள்  தக்காளி நடவு செய்வதற்கு முன்பாக அதாவது கடைசி உழவின் போது ஒரு ஏக்கருக்கு 10 டன் என்ற அளவில் மக்கிய தொழு உரத்தினை அடியுரமாக இட்டு நடவு செய்யுமாறு கேட்டுக் கொள்ளப்படுகிறார்கள்.

வாழை: 
வாழைப் பயிரில் போரான்சத்து பற்றாக்குறை பரவலாக தென்பட வாய்ப்பு உள்ளது. இவற்றின் முக்கிய அறிகுறியாக இலைக்குருத்துக்கள் விரியாமல், இளம் இலைகள் கிழிந்து, பழுப்பு நிறமாக மாறும். இதனை நிவர்த்தி செய்ய 100 லிட்டர் தண்ணீரில் 200 கிராம் போராக்ஸ் அல்லது 1லிட்டர் தண்ணீருக்கு 2கிராம் போரிக் அமிலம் கலந்த கரைசலை, இலைகளின் மேல் தெளிக்க வேண்டும்.

கால்நடை:
கால்நடை வளர்ப்பில் விவசாயிகள் தங்களது மாடுகளுக்கு பசுந்தீவனம் மற்றும் வைக்கோலை காலையில் பாதியளவும் மாலையில் பாதியளவும், பால் கறந்த பின்பு அளிக்க வேண்டும். 

தீவனங்களையும், தீவன அளவையும் திடீர் என்று மாற்றுதல் கூடாது. 
சிறிது சிறிதாக மாறுதல் செய்தல் வேண்டும். 

நீளமான மற்றும் கடினமான தண்டுகளுடைய தீவனங்களை புல்வெட்டி கொண்டு சிறு துண்டுகளாக வெட்டிப் போட வேண்டும். 

இளம் தழை மற்றும் புற்களை உலர்த்தி வைக்கோலுடன் கலந்து அளித்தல் நல்லது. 

பதன புற்களை (சைலேஜ்) பால் கறவை முடிந்த பிறகும் அடர் தீவனத்தை சரிபாதியாக காலை மற்றும் மாலை நேரங்களில் கொடுக்க வேண்டும்.

